BATU PAHAT — Pelajar tahun 4 Sarjana Muda Pengurusan Teknologi (Pembinaan) dari Jabatan
Pengurusan Pembinaan (JPP), Fakulti Pengurusan Teknologi dan Perniagaan (FPTP), UTHM telah
terlibat dalam beberapa aktiviti menerusi Program SULAM di bawah subjek BPD 45903 Projek
Pembangunan Pembinaan bersama dengan Sekolah Menengah Kebangsaan Seri Gading (SEGA).
Program SULAM ini melibatkan acara penyerahan sumbangan 3 set kerusi batu, acara team building
bersama pelajar tingkatan 3 dan aktiviti mengecat di sekitar kawasan SMK Seri Gading. Program
SULAM ini diketuai oleh Sr Zailawati Binti Khalid dan Prof. Madya Ts. Gs. Dr. Sulzakimin Bin Mohamed
merupakan kolaborasi UTHM dan SEGA melibatkan seramai 50 orang pelajar BPC dan 70 orang
pelajar tingkatan 3 UIA dan 3 USIM.

Projek ini bermula pada pukul 9 pagi dan tamat pada jam 1 petang pada tarikh 19 Oktober 2024, dimulai
dengan bacaan doa, ucapan dari Penyelaras Program dan Ketua Jabatan JPP diiringi dengan sedikit
kata-kata daripada Guru Penolong Kanan SMK Seri Gading kepada pelajar-pelajar yang terlibat.
Matlamat program ini dijalankan adalah untuk memberi pendedahan kepada pelajar-pelajar tentang
jurusan pengurusan pembinaan selain aktiviti seperti team building, mendidik pelajar agar minat untuk
belajar di mana aktiviti team building menyelitkan unsur motivasi yang memupuk semangat kerjasama
dalam pasukan dan agar mereka senantiasa bersemangat untuk belajar melalui aktiviti-aktiviti yang
telah disediakan oleh pelajar-pelajar BPC dari UTHM. Sumbangan 3 set kerusi batu ini juga untuk
memberi kemudahan kepada pelajar sekolah sesuai dengan perancangan pihak sekolah untuk
mewujudkan kawasan tambahan bagi kantin memandangkan kantin sediaada tidak dapat menampung
semua pelajar pada waktu rehat. Aktiviti mengecat dapat dibuat sedikit sahaja kerana tergendala
disebabkan oleh hujan. Walau bagaimanapun, pihak kami tetap menyumbang beberapa tin cat kepada
pihak sekolah untuk kegunaan mengecat kelak di beberapa kawasan di sekolah.

Hasil daripada program ini, didapati pelajar SMK Seri Gading berasa sangat seronok dan juga gembira
kerana dapat menimba ilmu yang baharu tentang pembinaan dan mendapat suntikan motivasi
menerusi aktiviti team building. Selain itu, program yang dijalankan ini juga mampu menaikkan lagi
nama UTHM dikalangan pelajar sekolah dan juga dapat meningkatkan lagi reputasi dan imej UTHM di
dunia luar. Diharapkan dengan berlangsungnya program SULAM ini dapat mengeratkan lagi
silaturrahim antara warga SMK Seri Gading dan juga warga UTHM untuk kebaikan bersama.

DEWAN SRI GEMILANG
16.6.2016

